
Annotatsiya. Maqolada navigatsion sun’iy yo‘ldosh sistemalari asosida davlat 

geodezik koordinatalarini aniqlash, shuningdek geodeziyaning boshqa usullaridan 

foydalanib hamda GPS, GLONASS navigatsion sun’iy yo‘ldosh texnologiyalariga 

asoslangan davlat geodezik koordinatalarini barpo etish borasida ishlar bayon 

qilingan. 

fazoviy koordinatalar sistemasi, sun’iy yo‘ldosh, geodezik punkt va navigatsion sun’iy 

yo‘ldosh texnologiyalari. 

 

 Аннотация. В статье описаны работы по определению государственных 

геодезических координат на основе навигационных спутниковых систем, а 

также по установлению государственных геодезических координат с 

использованием других методов геодезии и на основе навигационных 

спутниковых технологий GPS, ГЛОНАСС. 

 Abstract. The article describes work on determining state geodetic coordinates 

based on navigation satellite systems, as well as on establishing state geodetic 

coordinates using other geodesy methods and based on GPS and GLONASS navigation 

satellite technologies. 

Oʻzbekiston Respublikasining 2020-yil 2-iyulda qabul qilingan “Geodeziya va 

kartografiya faoliyati toʻgʻrisida”gi qonunida davlat geodeziya, nivelir, gravimetriya, 

geodezik zichlashtirish tarmoqlarini yaratish, rivojlantirish va ishlash holatida saqlab 

turish belgilangan. Bu borada geodeziya va kartografiya faoliyatida doimiy faoliyat 

koʻrsatadigan sun’iy yoʻldosh orqali kuzatish stansiyalari tarmogʻini yaratish va 

rivojlantirish alohida oʻrin tutadi. 

Hududlarda ana shunday geodezik oʻlchov va tenglashtirish ishlarini olib borish 

maqsadida 2018-yili Davlat soliq qoʻmitasi huzuridagi Kadastr agentligi tomonidan 

tumanlar markazlariga ilk bor 50 ta doimiy ishlovchi global navigatsion sun’iy 

yoʻldosh tizimlari — GNSS stansiyalari oʻrnatildi. Mazkur stansiyaning har biri sun’iy 

yoʻldosh ma’lumotlarini qabul qilib olib, 30—40 kilometr masofagacha tarqatadi. 

Bugungi kunda koordinatalarni aniqlashda ikkita sun’iy yoʻldosh sistemalari 

qoʻllaniladi: Rossiyani GLONASS sistemasi, (Global Navigatsion sun’iy yoʻldosh 

sistemasi) va AQShni NAVSTAR GPS sistemasi: Navigation System with Time and 

Ringing Global Positioning System (masofa va vaqtni aniqlash sistemasi, global 

pozitsiyalash sistema). 

Tizimning ishlash printsipi yuqori orbital navigatsion sun’iy yoʻldoshlar guruhi 

ma’lumotlari asosida RTK (real vaqt kinematikasi) texnologiyasidan foydalanib ob’ekt 

joylashgan oʻrnini aniqlashga asoslangan. Ya’ni, GNSSlar real vaqt rejimida geodezik, 

topografik ishlarni aniq bajarish imkonini beradi. Stansiyalar orqali olingan sun’iy 

yoʻldosh ma’lumotlaridan iqtisodiyot tarmoqlari, yer kadastri, transport, logistika, 

qishloq xoʻjaligi sohalarida, barcha loyiha-qidiruv, qurilish ishlarida nuqtalar 

koordinatalarini aniqlash, topografik syomka ishlarini bajarishda foydalaniladi. 

 

  

Sunʼiy yoʻldosh aloqa tizimlari 

Ikkita sistema ham harbiy masalalarni hal qilish uchun yaratilgan, ammo oxirgi 

yillarda nihoyatda yuqori 5MM+D 10-6 aniqlik bilan koordinata orttirmalarini 

aniqlashni ta’minlab geodeziyada ham keng qoʻllanilmoqda, yakka qabul qiluvchi 

qurilmalarning koordinatalarini esa 10-100 metr oʻrta kvadratik xatolik bilan 

aniqlanishi mumkin. 

NAVSTAR GPS va GLONASS zamonaviy sistemalarining toʻliq komplekti 21 

ta amaldagi va 3 ta zahira sun’iy yoʻldoshdan tashkil topgan boʻlishi lozim. Sun’iy 

yoʻloshlarning orbitalari, amalda doiraviy boʻlib, GLONASS uchun uchta orbital 

tekislikda NAVSTAR esa 6 ta orbital tekislikda joylashgan yerning sun’iy yoʻldoshlari 

harakatini tavsiflash uchun geotsentrik inersial koordinata sistemasidan foydalaniladi 

(1-rasm) [1]. 

Koordinata boshi yer massasi markazida joylashgan, X0 oʻqi ekvator tekisligida 

yotadi va bahorgi teng kunlik nuqtasiga yoʻnalgan, Z0 oʻqi yerni aylanish oʻqi boʻylab 

Shimoliy qutb tomonga yoʻnalgan, Y0  oʻqi toʻg‘ri burchakli koordinata sistemasini 

toʻlagacha toʻldiradi. Bundan tashqari geotsentrik siljiydigan koordinata sistemasi 

XYZ qoʻllaniladi. GLONASS navigatsion koordinata sistemasida uni YEP-90 (PZ-

90), NAVSTAR GPS - WGS-84 deyiladi.  

Sun’iy yoʻloshlar harakati toʻg‘risidagi axborotlar bashorat qilinadi va geotsentrik 

siljiydigan koordinata sitemasida hisoblanadi. Sun’iy yoʻldoshlar orbitalari amalda 

doiraviy boʻlib, 20180 kmga teng geodezik balandlikda hamda yer markazidan 26600 

km balandlikda joylashadi. Sun’iy yoʻldoshlarning bunday miqdori va ularni 

joylashishi, yerni hohlagan qismida kamida toʻrtta sun’iy yoʻldoshdan bir vaqtning 

oʻzida signallarni qabul qilishni ta’minlaydi. Barcha sun’iy yoʻldoshlar teng oʻlchamda 

oltita orbital tekislikda joylashgan. Sun’iy yoʻldoshlarning aylanish davri 13 soat 

yulduz vaqtini tashkil etadi, shu sababli har bir sun’iy yoʻldosh xuddi shu joyda har 

kuni kechagi holatdan 4 minut oldin paydo boʻladi Har bir sun’iy yoʻldosh chastotalari 

kvarsli standart, ikkita seziyli va ikkita rubidiyli standartlar bilan jihozlangan. Seziyli 

va rubidiyli standartlar 10,23 MGs generirlovchi kvarsli standartlar bilan asosiy 

chastotalarni koordinatalaydi va boshqaradi. Undan L-diapazondagi ikkita chastotlar 

shakllanadi. 

Li=10.23·154=1575,42 MGs (toʻlqin uzunligi 19,05 sm)  

L2=10,23· 120=1227,60 MGs (toʻlqin uzunligi 24,45 sm) 

NAVSTAR GPS sistemasida barcha sun’iy yoʻldoshlar L-diapazonda (Li va L2) 

ikkita bir xil chastotalarda toʻlqin tarqatadi, ammo ularning har biri oʻzining shaxsiy 

kodini tarqatadi, u boʻyicha sun’iy yoʻldoshlar farqlanadi. GLONASS Rossiya 

sistemasida sun’iy yoʻldosh oʻzining chastotasida toʻlqin tarqatadi, kodi esa barcha 

sun’iy yoʻldoshlar uchun umumiydir. Rossiyaning sun’iy yoʻldoshlari ikkita  Li va L2  

chastotalarda ma’lumotlarni uzatadi. 

L1=f01+k·Af1 

L2=f02+k·Af2 

k = 1,2,3... – sun’iy yoʻldosh raqami; Gsh=1602MGs; f02=1246 MGs; Afi=0,4375 

MGs; Af2=0,5625 MGs. 

Chastotalar nisbati 9/7ga teng. Asosiy astronomik vaqt oʻlchov birligi sutka 

(86400s) hisoblanadi. Yulduz sutkasi ikkita ketmaket bahorgi teng kunlikni yuqori 

nuqtasining holatini orasida hisoblanadi. Vaqtni aniq hisoblash uchun shuni inobatga 

olish lozimki, ya’ni yerni aylanish oʻqi, pretsessiya (konus boʻyicha harakat) va 

nutatsiyadan (oʻqni tebranishi) tashkil topgan sokin davriy tebranuvchi harakatni sodir 

etadi. Bundan tashqari yerni sutkalik aylanishi. Shuning uchun vaqt oralig‘iga teng 

boʻlgan atomli-universal sekund kiritilgan, uning oralig‘ida tashqi ta’sir boʻlmaganda 

atom seziy –133 darajasi orasida energetik oʻtishni rezonansli chastotaga toʻg‘ri 

keluvchi 9192631770 tebranish yuzaga keladi. Koordinatali operatsiyalar uchun 

geodezistlar qoʻlanadigan qabul qiluvchi qurilmalarda ham barqaror soatlar 

qoʻllaniladi. Ammo bu bilan birga geodezik qabul qiluvchi qurilmalar ixcham, yengil 

va arzon, qabul qiluvchi qurlmalardagi soatlar esa sun’iy yoʻldoshlarga oʻrnatilgan 

soatlarga qaraganda taxminan million marotaba barqaror boʻlishi lozim. Shu sababli 

har bir oʻlchash seansida qabul qiluvchi qurilmalardagi soatlarni navigatsion sun’iy 

yoʻldosh sistemalaridagi soatlar bilan sinxronlashtirish amalga oshiriladi. yerni sun’iy 

yoʻldoshlarining harakat inersiya va yerni tortishish kuchining harakati ostida 

mexanika qonunlari boʻyicha amalga oshadi [2]. Sun’iy yoʻldoshlarni orbital harakati 

quyidagi formula orqali amalga oshiriladi 

F=mg 

bu yerda F – yer tortish kuchining vektori,  

m – sun’iy yoʻldosh massasi,                   

g – markazga intiluvchi tezlanish yoki F=k-M-m/r·rm/r·S2 

bu yerda s=6,672-1011m3/kg-s2 – universal gravitatsion doimiy;  

M=5,974242-1024 kg – yer massasi;  

g – yer markazidan sun’iy yoʻldoshgacha boʻlgan masofa;  

i – kM=3,9860044m3/s2 – yerni geotsentrik gravitatsion doimiysi. 

Sun’iy yoʻldosh efemeridlari deganda iste’molchilarni qiziqtiruvchi vaqt 

lahzasida sun’iy yoʻldoshlar holatini bashorat qilinuvchi koordinatalari tushuniladi. 

Sun’iy yoʻldosh nivigatsion sistemalariga muvofiq sun’iy yoʻldosh efemiridlari ikkita 

qismdan iborat:  

– sun’iy yoʻldosh harakatini materialli modeli, u ilmiy adabiyotlarda chop etilgan;  

– matematik model parametrlar, u nivigatsion ma’lumotlarni sun’iy yoʻldoshga 

uzatadi. 

GPS-uskunalarini maxsus dasturiy ta’minot bilan birgalikda qoʻllanilishi tuproq 

qazilmasi haqiqiy vaqt rejimida loyihaviy ma’lumotlar bilan taqqoslash orqali 

nazoratini, ishlar avtomatik yoki qoʻlda boshqarishni bajaradi. Bularning barchasi 

quyidagi koʻrinishda boʻladi: otval yoki ekskavator kovshasiga oʻrnatilgan ikkita GPS-

antenna uni fazodagi holatini aniqlaydi. Dasturiy ta’minot otval yuzasining holatini 

loyihaviy bilan taqqoslaydi va mashinani gidravlik elementlariga joriy holatni 

toʻg‘rlash uchun komanda beradi yoki otvalni joriy holatini qanchaga oʻzgartirish 

kerakligi ya’ni otvalni loyihaviy holatga mos kelishi haqida operatorga koʻrsatadi. 

Ushbu texnologiya loyihani joyga koʻchirish bosqichini rad etadi va yer ishlarini 

oʻtkazish muddatini kamaytiradi hamda iqtisodiy samara beradi.  

Demak, injenerlik geodeziyada global pozitsiyalash sistemalarni qoʻllaniishi 

ob’ektlar joylashgan oʻrnining koordinatalarini yuqori aniqlikda aniqlashga imkon 

beradi, bu esa boshqa sistemalarni qoʻllash imkoni bulmagan joylarda ayniqsa qiyin 

injenerlik-geologik sharoitlar uchun oʻta muhim hisoblanadi. 

